
13, అక్టోబర్ 2026, మంగళవారం భారత్ సమాచార్

కరెంటు కోతలు ఆపాలి.. కాలిన మోటార్‌తో BRS నిరసన

భారత్ సమాచార్, మహబూబాబాద్ జిల్లా: అప్రకటిత

విద్యుత్ కోతలతో పంటలు ఎండిపోతున్నాయని, వెంటనే

కోతలు ఎత్తి వేసి వ్యవసాయానికి నాణ్యమైన విద్యుత్
సరఫరా చేయాలని డిమాండ్ చేస్తూ  మహబూబాబాద్ జిల్లా
ఇనుగుర్తి  మండలం చిన్న ముప్పారం విద్యుత్ సబ్‌స్టే షన్
ఎదుట రైతులు నిరసన తెలిపారు. BRS, BJP

నాయకులతో కలిసి రైతులు సబ్‌స్టే షన్ ఎదుట

బైఠాయించారు. విద్యుత్ సమస్యకు నిరసనగా కాలిపోయిన

మోటార్‌ను ప్రదర్శించి తమ ఆవేదనను వ్యక్తం  చేశారు.

అప్రకటిత కోతలతో పంటలకు నష్టం

ఈ సందర్భంగా సర్పంచ్ రాయలి భవాని శేఖర్
మాట్లాడుతూ.. అప్రకటిత విద్యుత్ కోతల కారణంగా రైతులు

తీవ్ర ఇబ్బం దులు ఎదుర్కొంటున్నారని తెలిపారు. పంటలకు

కీలకమైన సమయంలో విద్యుత్ సరఫరాలో అంతరాయాలు

ఏర్పడటంతో పొలాల్లో పంటలు ఎండిపోయే పరిస్థి తి
నెలకొందని ఆవేదన వ్యక్తం  చేశారు. వ్యవసాయానికి

నిరంతర విద్యుత్ సరఫరా లేకపోవడం రైతులపై తీవ్ర
ప్రభావం చూపుతోందని పేర్కొన్నారు.

మోటార్లు , స్టా ర్ట ర్లు  కాలిపోతున్నాయి

నాణ్యమైన విద్యుత్ సరఫరా లేకపోవడంతో వ్యవసాయ

విద్యుత్ మోటార్లు , స్టా ర్టర్లు  కాలిపోతున్నాయని భవాని
శేఖర్ తెలిపారు. ఇప్పటికే పంటల సాగు కోసం

పెట్టు బడులు పెట్టి న రైతులకు విద్యుత్ సమస్యలు మరింత

భారంగా మారుతున్నాయని అన్నారు. మోటార్లు , స్టా ర్టర్లు
దెబ్బ తినడంతో వాటి మరమ్మతులకు అదనపు ఖర్చు లు
భరించాల్సి వస్తోందని, దీంతో రైతులు ఆర్థి కంగా

నష్టపోయే పరిస్థి తి ఏర్పడిందని ఆవేదన వ్యక్తం  చేశారు.

ప్రభుత్వం వెంటనే స్పందించి అప్రకటిత విద్యుత్ కోతలను

ఎత్తి వేయాలని, వ్యవసాయానికి నాణ్యమైన విద్యుత్ సరఫరా

జరిగేలా చర్యలు తీసుకోవాలని డిమాండ్ చేశారు. రైతుల

సమస్యలను పరిష్కరించకపోతే సాగు మరింత ఇబ్బం దుల్లో
పడే ప్రమాదం ఉందని పేర్కొన్నారు.



నిరసనలో పాల్గొన్న నాయకులు, రైతులు

ఈ కార్యక్రమంలో ఉపసర్పంచ్ మల్లం ఐలయ్య, కాలేరు
నేతాజీ, తాడబోయిన లింగయ్య, దేవేందర్, బిక్షపతి,

కారుపోతుల సుమన్, నామాల మహేష్, బోళ్ళ అనిల్,

కాలేరు నందయ్య, చిన్నాల కట్టమల్లు , నర్రా అశోక్, భాష

బోయిన ఉమేష్, శాలువా మల్లయ్య, కాలేరు ముతేశ్వర్లు ,
రాయల ఉప్పలయ్య, రాయలి గంగాధర్, గుండా వెంకన్న,
నర్ర వీరన్న, తోడేటి మల్లయ్య, కాలేరు లక్ష్మీనరసు, కాలేరు

రాజు, దస్త రి రాజమల్లు , కాలేరు మల్లి కార్జు న్‌తో పాటు

పలువురు రైతులు పాల్గొన్నారు.

